
Annotatsiya. Mazkur maqola ommaviy-huquqiy munosabatlar sohasida qonuniylikni ta’minlashda prokuratura
organlarining fundamental rolini, ushbu yo‘nalishda prokuraturaning asosiy vazifalari va vakolatlari, uning davlat
boshqaruvi tizimidagi o‘rni tahlil gilingan. Prokuror nazoratini takomillashtirish, uning samaradorligini oshirish
va mamlakatning huqugqiy tizimi oldida turgan zamonaviy muammolarga moslashtirishga qaratilgan aniq chora-
tadbirlarni taklif etilgan.

Kalit so‘zlar: prokuratura organlarining ahamiyati, ommaviy-huquqiy munosabatlar, qonuniylik, prokuror
nazorati, inson huquglari, huqugqiy islohot.

Kirish. Hozirgi jamiyat va davlatning jadal rivojlanishi, huquqiy demokratik davlat
barpo etish sharoitida qonuniylikni ta’'minlash masalalari muhim ahamiyat kasb etmoqda.
Davlat boshqgaruvi, ma’'muriy huquqg, moliya huqugqi, konstitutsiyaviy huquq va boshqa
sohalarni gqamrab oluvchi ommaviy-huquqiy munosabatlar har qanday huquqiy davlat
faoliyatining asosi hisoblanadi. Aynan shu sohada normativ-huquqiy hujjatlarga rioya etilishi,
fugarolarning huquq va erkinliklari, jamiyat va davlat manfaatlari himoya qilinishi ustidan
qat’'iy nazorat o‘rnatish zarurati yaqqol namoyon bo‘lmoqda.

Bu xususida, O‘zbekiston Respublikasi Prezidenti Sh.Mirziyoyevning “Qonun ustuvorligi
- inson manfaatlarini ta’'minlashning muhim omilidir”"deb atalgan nutqlarida: “Prokuratura
organlari kundalik hayotimizda qonun ustuvorligini ta’'minlash, yuridik va jismoniy
shaxslarning qonuniy huquqlarini himoya qilish, aholining huquqgiy madaniyatini
yuksaltirishga xizmat qilishi zarur” deb ta’kidlaganlar [1].

Haqiqatdan ham Yangi O‘zbekistonni barpo etish strategiyasini faol amalga
oshirayotgan davlatimizda ommaviy-huquqiy munosabatlarda qonuniylikni ta’minlashda
prokuratura organlarining roli muhim ahamiyat kasb etmoqda. Prokuratura organlari tizimi
gonuniylik barqarorligini kafolati, huqugbuzarliklarning oldini olish va ularga chek qo‘yish
mexanizmi, buzilgan huquqlarni tiklovchi subyekt hisoblanadi.

Ommaviy-huquqiy munosabatlarda qonuniylikni ta’minlash jarayonida
prokuratura organlarining o‘rni va ahamiyati

Prokuratura organlari O‘zbekiston Respublikasi Konstitutsiyasi va “Prokuratura
to‘g'risida”gi Qonunga muvofiq davlat organlari tizimida o‘ziga xos maqomga ega. Ushbu
tizimning asosiy vazifasi barcha davlat organlari, korxonalar, muassasalar, tashkilotlar,
mansabdor shaxslar va fuqarolar tomonidan qonunlarning aniq va bir xilda bajarilishini
nazorat qilishdan iborat. Ushbu universal vakolat prokuraturaga hokimiyatning hech bir
tarmog‘iga kirmaydigan, lekin ularning barchasi ustidan nazoratni amalga oshiradigan
mustagqil nazorat organi sifatida harakat qilish imkonini beradi [2].

Ommaviy-huquqiy munosabatlar kontekstida prokuratura quyidagi asosiy
funksiyalarni bajaradi:

Davlat hokimiyati va boshqaruvi organlari faoliyatida qonuniylikka rioya etilishi
ustidan nazorat qilish yo‘nalishi - davlat organlari va mansabdor shaxslar tomonidan
chiqarilayotgan hujjatlarning qonun hujjatlariga muvofiqligini tekshirish, qarorlar gabul qilish
tartib-taomillariga rioya etilishini nazorat qilish, hokimiyatni suiiste’'mol qilish va mansab
vakolati doirasidan chetga chiqish hollarining oldini olishni 0‘z ichiga oladi.

Birgina, 2024-yilda prokuratura organlari tomonidan 1 ming 700 dan ortiq o‘rganish
va tekshirishlar o‘tkazilgan bo‘lib, ular bo‘yicha 168 mingdan ziyod ta prokuror nazorati
hujjatlari qo‘llanilgan. Jumladan, 46 mingga yaqin qonunga zid hujjatlarga protest,
gonunbuzilishi sabablarini bartaraf etish borasida tegishli idoralarga tagdimnomalar, 1 trin.
so‘mdan ortiq zararni undirish haqida sudlarga 27 mingdan ziyod arizalar Kkiritilib, 400 ming
nafarga yaqin shaxslarning buzilgan huquqlari tiklanishiga erishilgan [3].

Fuqarolarning huquq va erkinliklarini himoya qilish yo‘nalishi- Prokuratura
fugarolarning murojaatlarini ko‘rib chigadi, ularning huquqlari buzilganligi faktlari bo‘yicha
tekshiruvlar o‘tkazadi, ularni tiklash, shu jumladan sudga murojaat qilish orqali tiklash
choralarini ko‘radi. Aholining ijtimoiy himoyaga muhtoj qatlamlari huquqlarini himoya qilishga
alohida e’tibor qaratilmoqda.

Korrupsiya va iqtisodiy jinoyatlarga qarshi kurash yo‘nalishi - Prokuratura
korrupsiyaga qarshi kurashning asosiy subyektlaridan biri bo‘lib, ommaviy boshqaruv
asoslariga putur yetkazuvchi talon-torojlik, o‘zlashtirish va boshqa mansabdorlik jinoyatlari
faktlarini aniglaydi va tekshiruv o‘tkazadi.

Sudlarda davlat manfaatlarini ifodalash yo‘nalishi - Davlat yoki jamoat manfaatlari
buzilgan hollarda prokuratura da’vogar yoki uchinchi shaxs sifatida sud protsesslarida ishtirok
etadi va qonuniylikni himoya qiladi.

Huqugq ijodkorligi faoliyatida ishtirok etish yo‘nalishi - Prokuror nazorati amaliyoti
va huquqiy tartibga solishda aniglangan bo‘shliglarga asoslanib, prokuratura qonunchilikni
takomillashtirish bo‘yicha takliflar kiritishi mumkin [4].

Afsuski, O‘zbekistonda ommaviy-huquqgiy munosabatlarning barcha jihatlarini tizimli
ravishda aks ettiruvchi umumlashtirilgan statistik ma’lumotlar tizimlashtirilmagan hamda
(masalan, ma’'muriy nizolar soni, fuqarolarning turli davlat organlariga murojaatlari soni,
davlat xaridlari hajmi, chiqarilgan ma’muriy hujjatlar soni va boshqalar) jamoatchilikka tarqoq
holda tagdim etilmoqda.

Ommaviy-huquqiy munosabatlarda prokuraturaning rolini chuqurroq tushunish uchun
O‘zbekiston Respublikasidagi mavjud vaziyatni tavsiflovchi statistik ma’lumotlarga murojaat
qilish lozim. Bunday ma’lumotlarning ochiqligi va foydalanish imkoniyati huquqiy davlatning
muhim ko‘rsatkichlari hisoblanadi.

Fuqarolarning prokuratura organlariga murojaatlari asosida — O‘zbekiston
Respublikasi Bosh prokuraturasi ma’lumotlariga ko‘ra, har yili davlat organlari va mansabdor
shaxslar tomonidan fuqarolar va yuridik shaxslarning huquqlari va qonuniy manfaatlari
buzilishi bilan bog‘liq ko‘plab murojaatlar qayd etilmoqda. Masalan, 2024-yilda prokuratura
organlariga kelib tushgan barcha murojaatlarning 70 foizdan ortig'‘i yoinki 187 mingga yaqini
davlat organlari va xofalik boshqaruvi organlari faoliyatida qonuniylikka rioya etilishi
masalalariga taallugli ekanligi qayd etilgan [5]. Bu esa aholining oz huquglarini himoya
qilishda so‘nggi instansiya sifatida prokuraturaga bo‘lgan ishonchi yuqori ekanligidan dalolat
beradi.

Bu ko‘rsatkichlar, garchi to‘liq bo‘lmasa-da, ommaviy-huquqiy munosabatlarning
ko‘lamini ko‘rsatadi va ushbu sohalarda qonuniylikni ta’'minlash jarayonida prokuratura faol
ishtirok etayotganini ko‘rsatadi.

Ushbu yo'nalishda prokuratura organlarining ahamiyatini oshirish to‘g'risida
huquqgshunos professorlar B.Pulatov [6] va E.Xojiyev [7] quyidagi fikrlarni bildirishgan, o‘tish
davri igtisodiyoti va shakllanayotgan huquqiy davlat sharoitida prokuratura qonun buzilishiga
tezkorlik bilan munosabat bildirishga, fuqarolarning huqugqlari va davlat manfaatlarini himoya
qilishga qodir bo‘lgan ajralmas institut ekanligini ta’kidlaydilar. Ular prokuror nazoratining
universal xarakterga ega ekanligi, uning mustagqilligi va jamiyat hayotining barcha sohalariga
ta’sir ko‘rsatish imkoniyatlariga e’tiborni qaratadilar. Ularning fikricha, prokuratura
“davlatning ko‘zi” va “qonuniylik posboni” bo'lib, ijro hokimiyati va jamiyat o‘rtasidagi
muvozanatni ta'minlovchi muhim institut sifatida ta’rif berishgan.

Rus huqugshunos olimi 0.Voroninga ko‘ra, Prokuror nazorati davlat hokimiyatining
alohida organi nomidan emas, balki bevosita davlat nomidan, qonuniylikni ta’minlash
yo‘nalishida faoliyat olib boruvchi yagona nazorat organi hisoblanadi. Prokuror nazorati o‘z-
o‘zidan hokimiyatning alohida tarmog‘i hisoblanmaydi, prokuror o‘zining nazorat faoliyatini
jamiyatning deyarli barcha jabhalarni qamrab olgan holda ro‘yobga chiqaruvchi subyektdi
degan fikrlarni ilgari surgan [8].

Bizning fikrimizcha ham, ommaviy-huquqgiy munosabatlarning rivojlanish davrida,
aynigsa, mamlakat taraqqiyotining hozirgi bosqichida qonuniylikni ta’minlashda prokuratura
organlarining fundamental va ajralmas roli to‘grisidagi pozitsiyani qo‘llab-quvvatlab,
prokuraturadagi keng nazorat vakolatlarini saqlab qolish zarurligiga qo‘shilgan holda, bu

vakolatlar aniq tartibga solinishi, yo‘naltirilgan, manzilli qo‘llanilishi orqali yalpi nazoratga
chek qo‘yish bilan huquqiy davlat qurish yo‘lidagi strategik maqsadlarga erishish mumkin.

Yevropa mamlakatlarida tarixan bunday “umumiy prokuror nazorati” konsepsiyasi
unchalik rivojlanmagan. Masalan, Fransiya va Germaniya kabi kontinental huquq tizimiga
mansub mamlakatlarda XIX asrdanoq prokuraturaning ma’'muriy boshqaruv ustidan
to‘g'ridan-to‘g'ri nazorat funksiyasi cheklangan yoki sudlar yurisdiksiyasiga o‘tkazilgan.
Bundan ko‘rinadiki, prokuror nazoratining huqugqiy tabiati turli yurisdiksiyalarda turlicha
talgin etilgan: u ayrim huquqiy tizimlarda mustaqil nazorat organi (prokurorlik) sifatida,
boshgalarda esa asosan jinoiy ta’qib doirasida faoliyat yurituvchi, ma’'muriy sohada esa faqat
belgilangan holatlarda ishtiroki ta’'minlanuvchi organ sifatida namoyon bo‘ladi.

Aksariyat holatlarda prokuror atamasining ilmiy-huquqiy tabiati va lug‘aviy ma’nosidan
kelib chigqan holda “g‘amxo‘r” individ sifatida “jamoat manfaatini himoya qilish” vazifasi
doirasida tushuniladi. Masalan, Vengriya Respublikasi prokuraturasi o‘z vazifalarini ta'riflar
ekan, jamoat manfaatlarini himoya qilish prokuraturaning asosiy funksiyalaridan biri
ekanini qayd etadi va shu boisdan jinoiy jarayonlardan tashqari hollarda ham prokuratura
belgilangan tartibda ishtirok etishini belgilagan. Jumladan, Vengriyada prokuratura organlari
ma’'muriy va fuqarolik huqugbuzarliklar yuzasidan, aynigsa bolalar va voyaga yetmaganlar
huquglari, iste’'molchilar manfaati va atrof-muhit muhofazasi buzilganda chora ko‘radi [9].

Demak, bu kabi mexanizm orqali davlat ayblovchilari ma'muriy jarayonlarda
jamoatchilik uchun ahamiyatli bo‘lgan huquglar buzilgan holatlarda qonuniylikni ta’'minlash
uchun tegishli talablarni belgilashi mumkinligini inobatga olib, ommaviy-huquqiy
munosabatlarni tartibga soluvchi qonunchilik ijrosi ustidan prokuror nazorati dinamik va
doimiy rivojlanib boruvchi soha tarigasida yondashish magsadga muvofiq.

Ilmiy tadqiqotlar natijalarini umumlashtirgan holda ommaviy huquqiy
munosabatlarda qonuniylikni ta’minlashda prokuratura organlarining ahamiyatini
oshirishga qaratilgan bir qator takliflar ishlab chiqildi, ya’ni:

- Prokuratura organlarida yagona tahliliy platformani yaratish bilan turli davlat
organlarining ma’lumotlarini (statistika, fuqarolarning murojaatlari, tekshiruv natijalari, sud
qarorlari) birlashtiruvchi integratsiyalashgan axborot tizimini ishlab chiqish prokuratura
organlariga ommaviy-huquqiy sohadagi huqugbuzarliklarning sabablari va shart-sharoitlarini
chuqur tahlil qilish, tizimli muammolarni aniqlash va xavf-xatarlarni prognoz qilib borish
imkoniyatini yaratadi.

- Umumiy tekshiruvlardan voz kechgan holda xavf-xatarlar tahliliga asoslangan
magqsadli tekshiruvlar o‘tkazish orqali qonuniylikni ta’'minlab borish bilan prokuratura
resurslarini huqugbuzarliklar ehtimoli eng yuqori bo‘lgan eng zaif sohalar va obyektlarga
(masalan, davlat xaridlari, subsidiyalarni taqsimlash, tabiiy resurslardan foydalanish)
yo‘naltirish uchun shart-sharoit yaratadi.

- Prokuratura organlari ommaviy-huquqiy munosabatlar sohasidagi nazorat faoliyati
natijalari to‘g‘risida aniqlangan qoidabuzilishlar, ular bo‘yicha ko‘rilgan choralar va erishilgan
natijalarni ko‘rsatgan holda yanada batafsil tahliliy hisobotlarni muntazam ravishda e’lon qilib
borishi lozim. Bu esa jamoatchilikning xabardorligi va prokuraturaga bo‘lgan ishonchini
oshiradi.

- Prokuratura organlari xodimlarini ommaviy-huquqiy munosabatlarning ayrim
yo‘nalishlari bo‘lgan ma’'muriy huquq, moliya huquqi, yer huquqi bo‘yicha ixtisoslashtirish

tizimini joriy etish, maxsus bilim va ko‘nikmalarga ega bo‘lgan professional xodimlarga ega
bolishi, prokuratura organlariga nazorat samaradorligini oshirishga xizmat qiladi.

- Prokuratura faoliyatiga zamonaviy IT-texnologiyalarni joriy etish, ya’'ni prokuratura
xodimlarini yangi axborot tizimlari, ma'lumotlar bazalari, xususan sun’iy intellekt dasturlari
bilan ishlash tartibini joriy etish qonuniylikni ta’'minlash yo‘nalishi bo‘yicha nostandart fikr va
mulohaza yuritishni shakllantiradi.

Yuqoridagi fikrlarimizni umumlashtirgan holda xulosa qiladigan bo‘lsak,
prokuratura organlari O‘zbekiston Respublikasi ommaviy-huquqiy —munosabatlarida
gonuniylikni ta’'minlashda asosiy muhim ahamiyatga ega bo‘lgan tizimdir, konstitutsiyaviy
tuzumning kafolati, fuqarolarning huquq va erkinliklari, jamiyat va davlat manfaatlarining
himoyachisi hisoblanadi. Ularning faoliyati huquqiy demokratik davlat qurish jarayonining
ajralmas qismi hisoblanadi.

O‘zbekistonning jadal rivojlanishi sharoitida mustaqil prokuror nazoratini ommaviy-
huquqiy munosabatlarda qonuniylikni ta’'minlash sohasining dolzarbligi va uning ahamiyatini
tasdiglamoqda. Shu bilan birga, samaradorlikni yanada oshirish va zamonaviy tahdidlarga
moslashish uchun prokuratura oz faoliyatini doimiy ravishda takomillashtirib borishi kerak.
Taklif etilgan modernizatsiya choralari, jumladan, tahliliy funksiyani kuchaytirish, shaffoflikni
oshirish, boshqa organlar bilan hamkorlikni optimallashtirish, kadrlar ta’'minotini yaxshilash
va profilaktika funksiyasini rivojlantirish prokuraturaga o‘z vazifasini yanada samarali bajarish
imkonini beradi.

